
AUTOMOBIL TAILERRAK 
OHIKO GALDERAK 
 
AURKIBIDEA  
 
1. Zer baldintza bete behar ditut automobilak konpontzeko? 
 
2. Nire tailerra handitzen bada edo jarduketa aldatzen bada, plaka bereizgarria aldatu behar dut? 

1. Zer baldintza bete behar ditut automobilak konpontzeko? 
 
Apirilaren 16ko 455/2010 Errege Dekretuak arautzen du tailerren erregistroa, eta horren bidez aldatzen da honako hau: 1457/1986 Errege Dekretua, urtarrilaren 10ekoa, automobilak eta horien ekipamendu eta osagaiak konpontzeko tailerretako industria jarduera eta zerbitzu ematea arautzen dituena. 
4. artikulua. Jardueraren hasiera. Automobilak konpontzeko tailerra ireki aurretik, jarduketa hori egin nahi duen pertsona fisikoak edo juridikoak erantzukizunpeko adierazpena aurkeztu beharko du tailerra egonen den lurraldeari dagokion autonomia erkidegoan, jarduketa horrek bide-segurtasunarekin duen loturagatik. Erantzukizunpeko adierazpen horretan, tailerraren titularrak edo haren lege ordezkariak tailerra zein eremutakoa izanen den adierazi beharko du, baita 7. eta 8. apartatuetan ezarritako betekizunak beteko dituela ere. 
 
7. Tailerrek honako dokumentazio hau izan beharko dute: 
a) Segurtasun araudia betetzera behartutako instalazioen proiektu teknikoak araudietan horrela zehaztuta baldin badago, betiere teknikari eskudunek idatzi eta sinatutako memoria, plano eta aurrekontuek osatuta. 
b) Tailerrean eginen diren jarduerak kontuan izanik, azterketa tekniko bat, gutxien-gutxienez bertako lanabes, ekipamendu eta tresnen zerrenda zehatz bat eta tailerrak eskaintzen ahalko dituen lan eta zerbitzuen zerrenda zehatz bat jasotzen dituena. 
c) Tailerra 3.1.b) artikuluan zehaztutakoen moduko “markako tailer ofizial” bat baldin bada, estatuko fabrikatzailearen edo atzerriko fabrikatzailearen lege ordezkariaren idatzizko baimena. 
 
8. Tailerrek baliabide tekniko nahikoa izan beharko dute dagokien jarduketa segurtasunez egin ahal izateko, eta segurtasun baldintza horiek azterketa teknikoetan zerrendatuta agertu beharko dira. Konponketetarako behar diren instrumentuak, aparailuak, baliabideak eta neurri sistemak dagokien estatuko kontrol metrologikoko araudiarekin bat etorriko dira, eta araudi horrek berak ezarritako maiztasunez kalibratu eta egiaztatu beharko dira. 
 
 
2. Nire tailerra handitzen bada edo jarduketa aldatzen bada, plaka bereizgarria aldatu behar dut? 
 
Bai, urtarrilaren 10eko 1457/1986 Errege Dekretuaren 6. artikuluak ezartzen du zeintzuk diren plaka bereizgarrian agertu behar diren jarduera eremuak edo espezialitateak, 
II. eranskineko ereduari jarraikiz. 

